
Otieri e i sa festa de su Rimediu

Tue ses Otieri 	 sa galana

de sa nobile terra è Logudoro;

-ricca de poesia e de	 coro

e de virtudes chi fama ti dana.

Ses riparada non mezus d'asie,

de su mentju in pettus che fiore
ohi una bella in sinu hat pro s'amore;

e oasi posta ses a mesudie.
Sa zente tua forte, onesta e sana

tribagliant , e gentil'est sempr'istada.

Eses bastante ricca diventada

oa sas premuras Paghe non ti dana.

Sas terras tuas fruttan'a ispantu

chi. sun s'ami ru de cussas passadas

e-i sas tancas tenes populadas

de bestiamen chi ti rendet tantu.

Paret, de su Rimediu sa Santa,

sa ch'onoras in modu singularef
chi t'hapat postu pro ti vigilare

sos tres montjos chi giughes acanta.

Otieri, a sa festa, allegra lassas

de sas	 fainas	 tues sos ardores

e cun fide, armonias e oolores

amarguras olvidas e t'ispassas.

De Grisoni, in su cantaru famosu,

su chi bufat s'umore chi ristorat,
li paret ca cun issu nd'assaborat

su coro generosu.

